
Ann C 31.07.2022 - 07.08.2022 - 18. domënia ia por l’ann n. 36 

Ester ric dan da Chel Bel Di 

 Coel 1, 2; 2, 21–2 |  Col 3, 1–5.9–11 |  Lc 12, 13–21 

  

Dal Vangele do San Lüca:  

 

 

Te chël tëmp13n’él stè un fora dla meja che à perié Gejù:Maester, dìi a mi frech’al dess 

partì l’arpejun cun mè.14Al à respognü:Chestian, che m’à pa metü sciöche iudicadù o 

apajadù sura os?15Y al ti à dit ala jënt:Metede averda, stravardésse da vigni sort de 

ingordia.Deache inće sce un é rich surafora,ne depënn süa vita nia da so gran avëi.16Spo 

ti àl cuntè chësc ejëmpl:I ćiampoprà de n ël rich â portè dër tröp.17Y al ponsâ sura: Ćî 

dessi pa fa?I ne sa nia co ch’i dess abiné ite döta la racoiüda.18Inultima àl dit:I ô la tó 

insciö:I tirarà jö mies majuns y nen fajarà de maius;dailò abinarài ite döta mia blâ y 

mies provijiuns.19Spo podarài me dì:Śëgn aste tan tröp da na pert ch’al arjunj por tröc 

agn.Palsa fora, mangia y bër, y gôdete la vita!20Dailò ti à Idî dit: Tö mat!Ćiamò en 

chësta nöt ghiraran derevers da tè la vita.De chê saral pa spo döt ći che t’as 

abiné?21Insciö ti vara a vignun che abina mâ tesurs por sè instës,mo che n’é nia rich dan 

da Idî. 

 

 

 

 

 

 

Oraziun dl de 

Oh Dî, scomenciamënt y fin de dötes les cosses, che 

te to Fi Gejù Crist nes aste cherdè a tó ite le rëgn, fa 

che te nosc laûr por nosc bëgnester ne se lasciunse 

nia rovëne dales pasciuns y dal’ingordia, mo ch’i 

chiriunse dagnora ći che vel dan da tè. 

 

 Letöres dla 19. domënia ia por l’ann: 

 Sap 18, 3.6–9 |  Ebr 11, 1–2.8–19 |  Lc 12, 32–48 



 

 

 

Edema liturgica dai 31.07. ai 07.08.2022 

2022 Ora Mëssa 

18a  DOMENIA   31.07 

Comié da siur curat 

  9.30 

10.00 

 

Corona 

Gran Mëssa por la comunité 

 fam. Ernst Winkler 

 aniv + Maria Winkler 

 fam. Paul Chizzali 

 ++ Milio y Milia Tasser 

 ++ Berta y Tio Winkler 

benedisciun dl tëmp 

LÖNESC          01.08 

s. Fonjo de Liguori 

  7.30 s. Mëssa  

 + Edith Prousch 

MERTESC       02.08   7.30 s. Mëssa   

 a onur de s. Antone            

MERCUI          03.08   

JÖBIA               04.08 

s. Jan Maria Vianney 

  

VENDRES        05.08   

SABEDA           06.08 

Trasfiguraziun de Geju 

  

19a  DOMENIA   07.08 

DL ANN 

   8.15! 

 

Gran Mëssa por la comunité 

 a onur de s. Ujöp Freinademetz 

 + Amalia Rubatscher 

 + Lois Prousch 



 

 

 

 

    Informaziuns y terminns 
 

Dilan siur Paul 

 

A inom de döta la comunité d’Antermëia orun ti dí n gran dilan a siur Paul y ester 

reconoscënc por döt ci che al á fat te chisc 29 agn de sorvisc tla vigna dl Signur , 

dedicá a nosta ploania . Ti aodun döt le bun, sanité y che l Signur l’acompagnëies 

inant te süa nöia situaziun. 

 

Ince ala cöga Maria ti va n gran dilan  por i 35 agn de sorvisc sciöch cöga de calonia 

(29 agn pro siur Paul y 6 agn pro siur Iaco) fat cun gran diligënza y savëi, dedican so 

tëmp nia ma por l ploan mo bëgn ince por la comunité de nosc paîsc . Dilan y Dî t’il 

paies. 

 

Ciamó n bel dilan a düc de avëi fat para, daidé,  porté y tut pert en ocajiun dla festa de 

50 agn da prou de siur Paul !! 

                                   
                                                                      

Mudaziuns dles mësses: 

 

Messëi to comié da siur Paul porta ite de gran mudaziuns te nosta ploania, dandadöt ci 

che reverda les mësses y funziuns. Da sëgn inant ne saral nia plü la mëssa prefestia dla 

sabeda y gnanca plü vigne domënia. Porchël messarun se ausé y porvé de azeté ince 

d’atres formes de liturgia. 

Ince l’orar se müda y nos arun da sëgn inant la mëssa o les funziuns dla domënia 

dales 8:15! 

La corona gnará dita porchël do mëssa. Ia por l’edema arunse ma plü mëssa 

l’dedolönesc! 

 

La lista y i orars dles mësses ince ti atri paîsc é tacada fora dan dlijia. Sce al sará te 

chësc pröm tëmp val mudaziuns, periunse do Osta comprenjiun y de ciaré avisa sön la 

plata. 

 

 

Aposté mësses: 

 

Deache al ne é plü degügn te calonia, él la monia che surantol da to sö les mësses che 

vëgn apostades. A pe de dlijia ciafëise zetli da scrí fora por aposté mësses, che po gni 

dá jö ala monia do mëssa te sacrestia. 

 

                                                                                   Le consëi de cöra                

 



 
 
 
 

 

 

Curs por s’arjigné ca al ejam de trilinguism - Le Sorvisc ai Jogn pîta, en colaboraziun 

con l’Istitut Ladin Micurá de Rü, dai 22-26 d‘agost le „Curs por s’arjigné ca al ejam de 

trilinguism“. To pert po vigni jonn y vigni jona dai 16-30 agn. L’orar é tres dales 19:30-

21:00 y le cost é de 20€. Iscriziuns cina ai 15 d’agost sot a www.proiec.org 

 

Musiga da San Martin: Conzert da d'isté n dedemesaledema ai 3 de agost dales 21:00 

sön plaza de scora a Lungiarü. Düc é dër bel inviá da gní a ascuté sö!  

 

L'Istitut Ladin "Micurá de Rü" Ves inviëia dër bel ala daurida dla mostra de Roland 

Moroder, en vëndres, ai 12.08.2022 dales 18:00 tl salf dl Istitut Ladin a San Martin. 

La mostra é daverta dai 13.08. ai 28.08.2022, dales 10:00 ales 12:00 y dales 15:00 ales 

19:00. 

 

SANITÉ: En sostituziun dla doturia Grete Mahlknecht él - dai 1 ai 5 d'agost le dotur 

Eduard Agreiter che fej sorvisc ti orars y ti ambulatori de d'ël instës (tel. 333 13 80 852) 

- y dai 8 ai 12 d'agost le dotur Aldo Marcocci che vëgn tl ambulatore dla doturia Grete 

Mahlknecht a San Martin: en lönesc dales 10.00 ales 12.00, en dedolönesc dales 16.00 

ales 19.00, en jöbia dales 9.00 ales 11.00. Por le rest dl tëmp él da abiné por tel. 338 72 

80 518. 

 

Mësses a Rina: 
Dom 8.30  Lön Dedol Mer 19.15  Jöb 7.30 Ven Sab 19.15   

Dom 8.30 

Mësses a San Martin: Dom 9.30   Dedol 19.00   Ven 19.00    Sab 20.00    Dom 9.30 

01.08 - 06.08.2022 Raphael R. - Marie 

07.08.2022 Magdalena - Alexia - Denise - Joel U. 

 

07.08.2022 Martina Dejaco 


